
1

UNkulunkulu Usakhuluma Ngabaprofethi Bakhe

2

Ezindaweni ezehlukene zomhlaba, ososayensi 
abasebenzisa izipopolo ezinamandla balalela ukuzwa 
imisindo evela emkhathini.

3

Bethemba ukuthi ngelinye ilanga bayokuzwa isigijimi 
esivela kubantu bakomunye umhlaba.

4

Kunobufakazi bokuthi sekuyizinkulungwane 
zeminyaka manje kusakazwa isigijimi siza emhlabeni, 
kodwa bambalwa abantu abasilalele.!
Yisigijimi esivela kuMdali walomhlaba - isigijimi 
sothando esivela kuNkulunkulu ozama ukubuyisela 
kuYena abantwana baKhe abahlubukile.

5

Lokhu kwehlukana okukhona phakathi 
kukaNkulunkulu nabantu kwakungekho ekuqaleni.!
Yonke into yaqala kahle emhlabeni - umhlaba 
ongenasici wabantu ababili abangenasici, bedalwe 
ngokomfanekiso kaNkulunkulu!

6

(Video: 7 sec) Lapho ekhaya labo lasensimini, 
uNkulunkulu wayefika ahambe nabo, akhulume nabo 
ubuso nobuso.!
Ake ucabange-nje behamba-hamba naYe kusihlwa, 
lipholile!

7

Iyona-ndlela eyayihlelwe uNkulunkulu lena - 
ubudlelwane obuhle bokuba ndawonye!!
Kwakungekho lutho lokubehlukanisa.!
Kumele ukuba kwakumnandi lokho kuvakashelana.

8

Kodwa kuyadabukisa ukuthi lobo budlelwane 
bothando nokuba ndawonye, kwenela izahluko 
ezimbili kuphela eBhayibhelini.

9

KuGenesise, isahluko 3, kunendaba edabukisayo.  
UAdamu noEva bawela esonweni. 

10

Bahlubuka embusweni kaNkulunkulu wothando 
oluphelele.  Isono siyehlukanisa.  Isono noNkulunkulu 
akuhlangani.  UAdamu noEva abasakwazanga 
ukuxhumana ngqo noNkulunkulu.

11

Balalela inyoka uLusifa, bathobela yena esikhundleni 
sikaNkulunkulu.  Yisono leso.

12

Genesise 3:8!
IBhayibheli lithi:  Base bezwa izwi likaJehova 
uNkulunkulu ehamba ensimini kusihlwa ngokuphola 
kwelanga:

13

U Adamu nomkakhe bacasha ebusweni bukaJehova 
uNkulunkulu 

14

phakathi kwemithi yensimu.!
Genesise 3:8.!
U Adamu noEva babecashile!!
Babengafuni ukubhekana noNkulunkulu.!
Into ababeyifuna, ukucasha.!
Senza leyonto-ke isono.

15

Sehlukanisa,  sichithe ubudlelwane bothando phakathi 
kukaNkulunkulu nomuntu, naphakathi komuntu 
nomuntu.

16

Isaya 59:2!
Umprofethi uIsaya uthi:  Kepha ububi benu 
bunahlukanisile noNkulunkulu 

17

nezono zenu zibusithile ubuso baKhe kini...!
Isaya 59:2.!
Yebo, isono sisehlukanisa noNkulunkulu, kodwa 
asisehlukanisi nothando lwaKhe.!
UNkulunkulu wathola indlela yokuhlala ethintene 
nezoni.!
Uthando luyayithola njalo indlela yokuthintana!

18

Waveza enye indlela yokuxhumana nabantwana baKhe 
emhlabeni - indlela yokuhola, ukufundisa nokwembula 
amacebo aKhe.!
Wakhetha amadoda namakhosikazi angawethemba  
ukuba akhulume ngawo ngothando namacebo aKhe 
ebantwini.

19

Phakathi kwalabo abakhetha, kwakukhona uMose, 
uMiriyamu, uSamuweli, uElija, uHulda, uDebora, 
uIsaya, uJeremiya, nabanye abaningi.

20

Abaprofethi nabaprofethikazi kwakungabantu 
ababekhulumela uNkulunkulu!

21

Lena kwakuyindlela kaNkulunkulu yokuthi:  
Ngiyakuthanda, ngikunakile,  futhi nginecebo 
lokukusiza.

22

IBhayibheli liqukethe izingxoxo eziningi phakathi 
kukaJehova nabantu abehlukene beBhayibheli, kodwa 
kwakungasafani nokuxoxa nokuhlanganyela ayenakho 
noAdamu noEva ensimini yase Edeni.

23

Ngezinye izikhathi uNkulunkulu wayekhuluma 
ngoMoya oNgcwele, ngesinye isikhathi ngezingelosi, 
kanti ngesinye ngabantu abakhetha ukuba babe 
yizithunywa zaKhe.!
Ngokwazi kwethu, eminyakeni yokuqala engu 2 500 
yomlando wabantu, yayingekho imibhalo evela  
kuNkulunkulu.!
Labo ababefundiswe uNkulunkulu babedlulisela 
kwabanye lezo zigijimi ngomlomo.!
Kodwa indlela uNkulunkulu ayeyisebenzisa izikhathi 
eziningi ukuxhumana nabantu 

24

Amose 3:7!
ukusebenza ngabaprofethi nabaprofethikazi;  amadoda 
nabesifazane ababekhuluma okukaNkulunkulu 
ngokuqhutshwa uMoya oNgcwele.!
Akufanele kusimangalise lokhu, ngoba iBhayibheli 
lisho ngokusobala ukuthi:  Ngokuba iNkosi uJehova 
ayenzi lutho ingayambulanga imfihlakalo yayo 
ezincekwini zayo abaprofethi.  Amose 3:7.

25

Ake sibheke ukuthi labaprofethi bazithola kanjani 
izigijimi zabo:

26

2 Petru 1:21!
Ngokuba akuzange kuvezwe isiprofetho ngentando 
yomuntu,

27

kepha abantu beqhutshwa nguMoya oNgcwele 
bakhuluma okukaNkulunkulu.!
2 Petru 1:21.!
UNkulunkulu wayenabo abaprofethi nangaphambi 
kukazamcolo ezikhathini zikaNowa.

28

Juda 14!
UEnoke wamemezela ukubuya kukaKristu:  UEnoke 
ongowesikhombisa kusukela kuAdamu waprofetha 
ngabo, wathi:

29

Bheka, iNkosi iyakufika nabangcwele baYo 
abayizigidigidi.!
Juda 14.!
UEnoke umuntu wokuqala esizwa ngaye eBhayibhelini 
owayenesipho sokuprofetha.!
Kodwa babekhona nabanye!

30

IBhayibheli lithi:  UNkulunkulu wakhuluma 
ngomlomo wabaprofethi baKhe abangcwele, kusukela 
kwaphakade.!
Izenzo 3:21.!
UNowa, omunye umprofethi, wakhuluma 
ngokubhujiswa komhlaba iminyaka engu 120 
kungakenzeki.

31

Ngemuva kukazamcolo, sithola abaprofethi 
nabaprofethikazi abaningi - phakathi kwabo 
uMiriyamu, uDebora, uJeremiya, uIsaya, uHezekeli, 
nabanye.!
Babengabafundisi bokulunga.  Babengabeluleki 
endleleni yenkolo nobuqotho, bekhulumela 
uNkulunkulu.

32

Ngesinye isikhathi uNkulunkulu wayembula intando 
yaKhe kubaprofethi nabaprofethikazi ngemibono, 
ngesinye isikhathi ngamaphupho, ngesinye, ngeZwi 
likaNkulunkulu.!
Kodwa ngaso sonke isikhathi, ngoMoya oNgcwele.

33

Numeri 12:6!
UJehova wathi:  Uma kukhona umprofethi phakathi 
kwenu, mina Jehova ngiyakuzibonakalisa kuye 
ngombono, 

34

ngikhulume kuye ngephupho.!
Numeri 12:6!
Ngesinye isikhathi izithunywa zikaNkulunkulu 
zaziyalwa ukukhulumela uNkulunkulu;  ngesinye 
isikhathi kwakufuneka zibhale phansi izigijimi ezivela 
kuYe.!
Empeleni, iBhayibheli umphumela womsebenzi 
wabaprofethi.!
Umbhali ngamunye wayeyinxenye yecebo 
likaNkulunkulu.

35

Bonke babemkhulumela noma bembhalela beqhutshwa 
uMoya waKhe.!
UNkulunkulu wathumela incwadi yothando emhlabeni 
esebenzisa bona.

36

Yindlela yaKhe yokuthi:  Ngiyakuthanda, futhi ngifuna 
ukuhlala ngixhumene nawe.!
Kakhulukazi, ufuna sazi ukuthi ulangazelela isikhathi 
lapho siyohlanganyela naYe ubuso nobuso!

37

Bonke ababhali beTestamente eliSha - uMathewu, 
Marko, Luka, Johane, Jakobe, Petru, noJuda - 
babeyinxenye yalolohlelo.!
Bonke babenesipho sokuprofetha.!
Yebo, babekhona abanye ngalezozinsuku 
ababekhulumela uNkulunkulu:  uSimoni, Agabus, 
Barnabas, noAnna,

38

Izenzo 21:9!
amadodakazi kaFiliphu...izintombi eziprofethayo.!
Bonke babesetshenziswa uNkulunkulu ukwembula 
intando yaKhe nokukhuthaza ibandla likaKristu 
elalisacathula.

39

Kwase kufika uJesu, ukuzotshengisa ngamazwi 
nangezenzo ukuthi uNkulunkulu unjani.!
Akuzange kube khona okhuluma ngothando nokunaka 
kukaNkulunkulu ngendlela ecace njengoJesu.

40

Sekwadlula iminyaka eyinkulungwane namakhulu 
ayisishiyagalolunye kusukela eKalvari, kodwa amadoda 
nabesifazane, abafana namantombazane asaguqa 
esiphambanweni bafunge ukwethembeka nokuzinikela 
kuMsindisi wezwe.!
Ngemuva kokwenyukela ezulwini, uJesu ngokusho 
kweBhayibheli, wapha abantu izipho - izipho 
zokuqinisa nokukhuthaza abalandeli baKhe:

41

Kwabase Efesu 4:8.!
Ngalokho uthi:  Esenyukele phezulu wathumba 
abathunjiweyo, wapha abantu izipho.!
Kwabase Efesu 4:8.!
Zaziyini lezizipho na?

42

KwabaseEfesu 4:11-15!
IBhayibheli lithi:  NguYena futhi owanika abanye 
ukuba babe ngabaphostoli, abanye abaprofethi, abanye 
abavangeli, abanye abelusi nabafundisi.!
KwabaseEfesu 4:11.

43

Kungani uJesu akhetha ukunika izipho ebandleni na?!
Indimana 12 ithi:  Ukuze abangcwele bapheleliselwe 
umsebenzi wokukhonza, kwakhiwe umzimba kaKristu.  

44

Zazizohlala kuze kube nini izipho ebandleni na?  Size 
sifinyelele sonke ebunyeni bokukholwa nasekwazini 
iNdodana kaNkulunkulu, ebudodeni obupheleleyo,

45

ebudodeni obupheleleyo, esilinganisweni sobukhulu 
sokugcwala kukaKristu.!
Indimana 13.!
IBhayibheli lithi lezi zipho zazizokwakha ibandla, 
ziqinise abazalwane.

46

Ukuze singabe sisaba yizingane, sishukunyiswa 
okwamaza, sipheshulwa yimimoya yonke yezifundiso

47

zenkohliso yabantu, ngobuqili obunamacebo 
okudukisa;!
Indimana 14.!
Qaphela ukuthi sikuphi nendawo isipho sokuprofetha 
kuloluhla lwezipho zikaMoya:

48

1 KwabaseKorinte 12:28.!
UNkulunkulu umisele abathile ebandleni, kuqala 
abaphostoli, okwesibili abaprofethi...!
1 KwabaseKorinte 12:28.

49

Isipho sokuprofetha silandela esokuba umphostoli, 
kodwa kwakuzokuba yisipho esibalulekile kakhulu 
nesidingekayo ukusiza ibandla lisebenze kahle.

50

UPawulu wafanisa izipho zikaMoya nezitho ezehlukene 
zomzimba womuntu.!
Wabonisa ukuthi amehlo, ikhanda, umlomo kanye 
nezinye izitho zomzimba ziyadingeka ukuze umzimba 
usebenze ngokuzwana nangendlela efanele.!
Kanjalo nebandla.!
Ngaphandle kombono, ibandla aliboni!

51

Izaga 29:18!
Lapho kungekho-mbono khona, abantu 
bayadlubulunda, kepha ogcina umthetho ubusisiwe.

52

Ungabuza ukuthi sayaphi isipho sokuprofetha ngemuva 
kokwenyuka kukaKristu nokufa kwabo bonke 
abafundi baKhe na?

53

Akwedlulanga izizukulwane ezingakanani ngaphambi 
kokuba  ibandla libe budedengu, lixube, lingethembeki 
kuNkulunkulu nomthetho waKhe.!
UJeremiya ubhalile ngalokho okwenzeka lapho 
uIsrayeli ehlehlela emuva isikhashana:

54

Isililo 2:9!
Lapho kungekho khona umthetho, nabaprofethi balo 
abatholi-mbono kuJehova.!
Isililo 2:9.

55

Kwathi lapho ibandla elicathulayo lamukela imikhuba 
namasiko obuhedeni, lilahla izifundiso zeqiniso 
leBhayibheli, izipho zalo zikaMoya zagodlwa ngasinye, 
ngasinye.

56

Ngesikhathi sokuhlubuka kwebandla, noma iminyaka 
yobumnyama, iBhayibhele laliboshelwa ngeketanga 
epulpiti esigodlweni.!
AmaBhayibheli ayebhalwe ngesiHeberu, isiGreki 
nesiLatini.

57

Abantu babenqatshelwe ukuba namaBhayibheli noma 
ukuwafunda.!
Abapristi kuphela ababengaba nawo, bawahumushe 
ngendlela yabo.!
AmaKristu athembekile ambalwa abambelela 
eBhayibhelini namaqiniso alo.!
Noma babehlukunyezwa, baqhubeka nomsebenzi 
wokuvangela bepha nabanye iziqephu zemiBhalo.!
Bahlwanyela imbewu yemvuselelo kudala ngaphambi 
kuka Wycliffe, uLuther no Huss.

58

(Video: 8 sec) UMartin Luther kanye nabanye, 
bahumushela iBhayibheli olimini lwabantu.!
Zafika izinhlupho, kodwa lokho kwabangela 
ukulangazelela izwi likaNkulunkulu kakhulu.

59

Kwathi lapho abantu beqala ukuphenya imiBhalo 
ngokukhuthala, kwatholakala amaqiniso amadala, 
osekukade efihlakele.!
Lamaqiniso atshengiswa abantu, kwaba khona 
imvuselelo enkulu ngalokho.

60

Ngalesikhathi kwavela ukunyakaza okusha 
kwezenkolo - isixuku samaKristu azinikele;  abanye 
kungamaBaptisi, amaWeseli, amaPresbyterians nabanye 
- bephenya imiBhalo bethandazela ukukhanyiselwa.

61

Uma bephenya iBhayibheli bathola emyalweni wesine 
kaNkulunkulu isikhumbuzo sokudala kwaKhe - usuku 
uNkulunkulu ayethe abantu baKhe mabalukhumbule.!
Bafunda incwadi yeSambulo babona ukuchazwa 
kwabantu bakaNkulunkulu ezinsukwini zokugcina:

62

Isambulo 14:12.!
Nakhu ukubekezela kwabangcwele abagcina imiyalo 
kaNkulunkulu nokukholwa nguJesu.!
Isambulo 14:12.!
Besafunda bebheka nezinye izindimana, 
kwabakhanyela ukuthi ukugcina imiyalo 
kaNkulunkulu kubandakanya nokugcina iSabatha 
eliseBhayibhelini.

63

Basamukela lesikhumbuzo sendalo, bamemezela 
iqiniso leSabatha emhlabeni.

64

(Video: 11 sec) Isipho sokuprofetha-ke sona?!
Ngabe uNkulunkulu wayezovusa isipho esikhethekile 
sokuprofetha kulabantu abagcina iSabatha na?!
Ngabe uNkulunkulu unakho okuthile okukhethekile?!
Akuyona yini into esingayilindela ukuthi uNkulunkulu 
abe nokuthile okukhethekile azokusho 
kulesizukulwane na?!
Kungenzeka yini ukuthi uNkulunkulu ufuna 
ukuxhumana nathi ngoba esithanda thina esiphila 
kulezinsuku na?

65

Joweli 2:28, 31!
Lalela:  Kuyakuthi ngasemuva ngithulule uMoya waMi 
phezu kwayo yonke inyama;

66

amadodana enu namadodakazi enu ayakuprofetha, 
abadala benu baphuphe amaphupho, izinsizwa zenu 
zibone imibono.

67

...lungakafiki usuku olukhulu nolwesabekayo 
lukaJehova.!
Joweli 2:28, 31.

68

Qaphela ukuthi uNkulunkulu wathi lokhu 
kuyokwenzeka ngaphambidlana kwalolosuku 
“olukhulu nolwesabekayo” lweNkosi noma ngaphambi 
kokubuya kukaKristu.!
Abantwana bakaNkulunkulu babezokuba nesipho 
sokuprofetha phakathi kwabo emahoreni okugcina 
komlando womhlaba.!
Ekhuluma nebandla eKorinte, uPawulu washo lokhu 
mayelana nabalandeli bakaNkulunkulu:

69

1 KwabaseKorinte 1:7.!
Ukuze ningasilalelwa nasinye isiphiwo somusa, 
nisahlalele ukwambulwa kweNkosi yethu uJesu Kristu.!
1 KwabaseKorinte 1:7.

70

Sesibonile ukuthi abantwana bakaNkulunkulu 
ezinsukwini zokugcina bayokwaziwa njengalabo:  
Abagcina imiyalo kaNkulunkulu futhi benobufakazi 
bukaJesu.  Isambulo 12:17.

71

ukubekezela kwabangcwele

72

begcina nemiyalo kaNkulunkulu

bayokuba nobufakazi bukaJesu.

74

Isambulo 19:10.!
Sitshelwa ukuthi ubufakazi bukaJesu umoya 
wokuprofetha.!
Isambulo 19:10.!
Ngamanye amazwi, ubufakazi bukaJesu ubufakazi 
baKhe esebenza ngesipho sokuprofetha.!
NgokweSambulo, ibandla elizosetshenziswa 
uNkulunkulu,  akhulume ngalo ezinsukwini zokugcina  
linokukholwa kukaJesu; ligcina yonke imiyalo 
kaNkulunkulu, futhi libusiswe ngesipho sokuprofetha.

75

Yebo, uNkulunkulu usafuna ukuthintana nathi.!
Kukhona asafuna ukukusho kulesizukulwane.

76

Ungabuza:  Kungenzeke yini kube owenkohliso?!
Singawubona kanjani umahluko phakathi komprofethi 
weqiniso kaNkulunkulu nowamanga na?

77

Ihlale ikhona ingozi yokukhohliseka.!
Emlandweni wonke bekusolokho kukhona abaprofethi 
bamanga nabeqiniso.!
Asidingi ukuzihlupha ngabamanga, uma sazi ukuthi 
sibabona kanjani abeqiniso.

78

IBhayibheli lisinika izimpawu """" ezichaza umprofethi 
weqiniso:

79

Isigijimi somprofethi weqiniso sizohambisana 
ngokuphelele neZwi likaNkulunkulu nomthetho 
waKhe.

80

Isaya 8:20.!
Emthethweni-ke nasebufakazini!  impela lelizwi 
abalikhulumayo alinakho ukukhanya.!
Isaya 8:20.

81

Iziprofetho zomprofethi weqiniso mazigcwaliseke 
njalo-nje!

82

Jeremiya 28:9.!
...Lapho seligcwalisiwe izwi lomprofethi, uma 
engumprofethi uJehova amthumileyo impela.  Jeremiya 
28:9.

83

Umprofethi weqiniso uprofetha ukuze kwakheke 
ibandla.!
Esinye sezizathu sokuba uNkulunkulu aphe ibandla 
isipho sokuprofetha ukwakha ibandla.  Uma sifuna 
ukubona isipho seqiniso, masithole ibandla leqiniso.  
Zixhumene lezizinto.  

84

1 KwabaseKorinte 14;3, 4!
Kepha oprofethayo ukhuluma kubantu kube 
ngukwakha, nokududuza, nokuqunga isibindi...

85

Kepha oprofethayo wakha ibandla.!
1 KwabaseKorinte 14:3, 4.

86

Umprofethi weqiniso uzophakamisa uKristu 
njengeNdodana kaNkulunkulu noMsindisi wabantu:



21 – Izigijimi Ezivela Ngaphesheya Kwezinkanyezi

14

87

1 Johane 4:1, 2!
Bathandekayo, maningakholwa yibo bonke omoya, 
kepha hlolani omoya ukuthi bangabakaNkulunkulu 
yini;

88

ngokuba baningi abaprofethi bamanga abaphumele 
ezweni.

89

...Bonke omoya abavuma ukuthi uJesu Kristu ufikile 
enyameni bangabakaNkulunkulu.!
1 Johane 4:1, 2

90

Umprofethi noma umprofethikazi weqiniso 
uzokwaziwa ngempilo ayiphilayo nezenzo zakhe.

91

Mathewu 7:16; 18!
Niyakubazi ngezithelo zabo...

92

Umuthi omuhle ungethele izithelo ezimbi, nomuthi 
omubi ungethele izithelo ezinhle.!
Mathewu 7:16, 18.

93

Ngokwalezindimana, kusobala ukuthi akusibo bonke 
abazibiza ngabaprofethi bakaNkulunkulu abayibo 
ngempela.

94

Isigijimi somprofethi weqiniso, impilo yakhe, nezenzo 
zakhe makwesekele futhi kuqinise izigijimi 
zesiprofetho eziseBhayibhelini kanye nemiyalo 
nomthetho kaNkulunkulu.!
Kanjalo-ke, noma ubani othi uyisikhulumi 
sikaNkulunkulu makavivinywe ngalokhu!!
Uma konke kuhlangana, mayibongwe iNkosi!!
Uma kungahlangani, makulandelwe isixwayiso 
sikaKristu sokuba “qaphela” abanjalo.

95

Ake nginitshele indaba ngendlela uNkulunkulu 
akhetha ngayo ukuhlala “exhumene” nabantu baKhe.  
Kwakungesikhathi lapho babememezela ezweni 
amaqiniso ayekade efihlakele amakhulu eminyaka.  
Kwakungesikhathi seMvuselelo eNkulu kwezeNkolo, 
ngeminyaka yawo 1800.!
Kwakukhona umdlandla omkhulu ekufundeni 
iBhayibheli nasekuthandazeni.!
Iziprofetho zika Daniyeli neSambulo zafundwa 
kakhulu.

96

Abafundi beBhayibheli abathembekile baphenya 
iziprofetho, ekugcineni baqhamuka nesinqumo sokuthi 
uJesu uyobuya ezinsukwini zabo.

97

Besafunda njalo, bavumelana ngomhla ka 22 October, 
1844.  Nokho uOctober 22 wafika, wadlula ngaphandle 
kokubuya kukaJesu ngenkazimulo.

98

Kwabakhona ukujabha okukhulu ngendlela 
ebuhlungu.  Labantu bahlekwa, babinqwa, babizwa 
ngawo onke amagama.

(Video: 8 sec) Kamuva, sekuthandazwe kakhulu, 
kwaphenywa imiBhalo, bathola ukuthi usuku 
ababelubekile alunaphutha, kodwa isigameko 
kwakungesona!!
Babecabange ukuthi “indawo engcwele” eshiwo 
kuDaniyeli 8:14, kwakuyilomhlaba, kanti cha!!
Esikhundleni sokuthi umhlaba uhlanzwe ngomlilo, 
yindawo engcwele yasezulwini eyayizonhlazwa.  Lokhu 
kwakuzoveza obala ubumsulwa besimilo 
sikaNkulunkulu nokubusa kwaKhe.

100

Bashaqeka.  Ukudumala kwakungathwaleki.!
Kodwa uNkulunkulu emuhle, akamshiyi umuntu ofuna 
iqiniso ngenhliziyo ephelele.  Akabashiyanga laba 
ababelindele ukubuya kukaJesu esikhathini sabo 
sokujabha.  Wayefuna bazi ukuthi uyabanakekela - 
ukuthi uyabathanda futhi ufuna ukubasiza.!
Kanjalo, ngalesisikhathi esibucayi kangaka, 
uNkulunkulu wakhetha ukubuyisela isipho 
sokuprofetha ebantwini baKhe .  !
Yindaba ethathekisayo kusukela ekuqaleni!

101

Wakhetha intombazane ebuthakathaka empilweni, 
eneminyaka engu 17, wayinika umbono ngokunqoba 
komsebenzi kaNkulunkulu.  UEllen Harmon wanikwa 
umbono wakhe wokuqala ngo December 1844, 
masinyane ngemuva kokujabha okukhulu.!
Waboniswa abalindele ukubuya kukaJesu behamba 
endleleni ephakeme eya ezulwini, bekhanyiselwe 
ukukhanya okukhulu kuleyo ndlela.

102

Leso sigijimi saba yinkuthazo enkulu kakhulu 
kulabantu ababekholwa ekubuyeni kukaJesu.  Kamuva 
baziwa ngokuthi amaSeventh-day Adventist. 

103

Lentombazane, eyaphenduka u Ellen White ngemuva 
kokushada novulindlela wama Adventist, uJames 
White, yayethembekile obizweni lwayo.  Iminyaka 
engaphezu kuka 70, yabhala, yayala, yenza izinkulumo, 
yafundisa ekuthunywe uNkulunkulu.!
Yize noma umsebenzi wakhe waba mkhulu, futhi 
umangalisa, ngokusho kwakhe okuyikhona okukhulu 
kunakho konke kwaba ukuholela amadoda 
nabesifazane ‘ekukhanyeni okukhulu’ - iBhayibheli.

104

Wabhala wathi:  IBhayibheli alinakiwe, ngakhoke 
uNkulunkulu unikeze ukukhanya okuncane ukuze 
kuholele amadoda nabesifazane ekuKhanyeni 
okuKhulu.!
- Colporteur Ministry, ikhasi 125.

105

Waphakamisa imiBhalo eNgcwele njengempedulo 
yokugcina kuyo yonke imibuzo mayelana 
nezimfundiso.!
Kulabo ababegxeka iZwi likaNkulunkulu wathi:

106

Bambelelani eBhayibhelini lenu njengoba libhaliwe, 
niyeke ukugxeka ubuqiniso balo, nithobele iZwi,

107

ngaleyo ndlela ngeke kulahleke noyedwa kinina.!
Selected Messages, Umqulu 1, ikhasi 18.

108

Akukho mbhali wesifazane owake wabhala izincwadi 
zenkolo, amaphephabhuku, nezincwadi ezibhekiswe 
kubantu ngabanye, njengo Ellen White.  Izigijimi zakhe 
zeziyalo nezinkuthazo ayezithole kuNkulunkulu 
wazidlulisela kwabanye empilweni yakho yonke.

Izincwadi zakhe zihlanganisa iziyalo ngokuphila impilo 
yokunqoba, ukudla ngokufanele, ezempilo, 
abakhulelwe, amakhambi, umshado nekhaya, 
ukukhuliswa kwabantwana, imfundo nokunye 
okuningi.!
Okuningi akubhalayo  sekungaphezu kwekhulu 
leminyaka ubudala, kodwa kufakazelwa okutholwa 
oSosayensi besimanje.!
Ucashunwe awoprofessor, odokotela, abahlaziyi 
bezindaba, nabanye bevuma ukuthi unguchwepheshe 
kulezo zihloko.

110

uDkl. Clive M. McCay, uprofessor kwezomsoco 
ekudleni wase Cornell University, wathi:  Okubhalwe 
ngu Ellen G. White kucashunwe ngoba kusinika ulwazi 
ngokudla okunomsoco okudingwa umzimba wonke. !
- -Natural Food and Farming, May, 1958

111

Kudala ngabo 1864, uEllen White wabhala wathi:  
Ugwayi ungubuthi obukhohlisayo kanti kungabulala...

112

Ubungozi bawo benziwa bukhulu ngoba ubuthi lobo 
busebenza kancane kancane egazini, bungabonakali.

113

Nokho, kwakuqala ngo 1957 ukuthi iAmerican Heart 
Association yenze isinqumo ngokuthi ukubhema 
kuyawubanga umdlavuza wamaphaphu!!
Ngezinsuku zakhe, babengamngabaza odokotela ngoba 
ngalezo zinsuku kwakucatshangwa ukuthi intuthu 
yogwayi nesigazu,  iyasiza ekwelapheni isifo 
samaphaphu.

114

Ngo 1905, uMrs White wabhala ngokubakhona kwama 
“gciwane” omdlavuza.!
Wathi:  Abantu bayaqhubeka bedla inyama 
enamagciwane eTB nomdlavuza...

115

I TB, umdlavuza, nezinye izifo ezibulalayo zidluliselwa 
ebantwini kanjalo.!
--The Ministry of Healing, ikhasi 313.

116

Yebo kulezinsuku kungasetshenziswa igama elithi 
“virus” esikhundleni saleli elithi Germs.!
Iminyaka engu 93 kusukela lapho, iphephabhuku 
iNewsweek, yakhipha indaba enesihloko esithi:  
Amagciwane Ayimbangela Yomdlavuza.

117

“U Dkl. Wendell Stanley, wase University of   California 
umcwaningi ngamagciwane, owazuza iNobel Prize,

118

wenaba wathi ngaphandle kokungabaza, uyakholwa 
ukuthi amagciwane ayimbangela yomdlavuza omningi 
ebantwini.!
--Newsweek, June 18, 1956.

119

Ngo 1902, uEllen White, wexwayisa ngokuthi 
amadolobha ase San Francisco ne Oakland ayojeziswa 
yiNkosi ngoba asephenduke iSodoma neGomora.!
(Manuscript 1902, ikhasi 114.)

120

Ngomhla kaApril 18, 1906 , ngu 5:12 ekuseni, kwaba 
khona ukuzamazama komhlaba eSan Francisco.!
Sasiqinisile isiprofetho.!
Umonakalo wenzeka njengoba kwakuprofethiwe.!
Umsebenzi kaNkk. White uncomeka nangaphezulu 
uma sicabanga ngezimo ezilukhulu ayesebenza phansi 
kwazo empilweni yakhe yonke.

121

Omunye angamangala ukuthi kwakungubani uEllen 
White, nokuthi wayenjani!!
Impendulo isithatha isiyise emuva ku November 26, 
1827.

Ngalolosuku, uEunice no Robert Harmon bazalelwa 
amantombazane angamawele, uElizabeth no Ellen, 
eduze nendawo yase Gorham, eMaine.!
UEllen wayengumagcino ezinganeni ezingu 8.

123

Eseneminyaka engu 9, wavelelwa yingozi eyaguqula 
impilo yakhe unomphelo.!
Ebuya esikoleni ngelinye ilanga, uEllen walinyazwa 
kabi yitshe elalijikijelwe intombazane ayefunda nayo.

124

Waquleka amasonto amathathu.  Akakwazanga 
ukuqhubeka nesikole, kanti kwabonakala sengathi 
ngeke aphile isikhathi eside.!
Akafundanga into eyaphi.

125

Iminyaka eminingi ngemuva kwalokho, uEllen 
wabheka emuva kulowonyaka wakhe 
wesishiyagalolunye.!
Yebo, kwakubuhlungu ukungakwazi ukuqhubeka 
nemfundo;  engakwazi ukudlala nabafowabo 
nodadewabo.!
Kodwa njengoba kwakubonakala sengathi umnyango 
omunye uyavaleka empilweni yakhe, kwavuleka 
omunye.!
UEllen waba umfundi weBhayibheli okhuthele.  
Wahamba imihlangano yamadokodo, izimvuselelo 
neminye imihlangano.

126

Ngemuva kokuya emhlanganweni wamadokodo 
aseWeseli eBuxton, eMaine, uEllen wabhabhadiswa ngo 
June 26, 1842.!
Waba yilunga lebandla lamaWeseli.

Kamuva, uEllen nomndeni wakubo baya kweminye 
imihlangano ePortland, eMaine. Isikhulumi kwakungu 
William Miller, owayekade engukaputeni empini, naye 
owayekhuthalele ukufunda iBhayibheli.!
Ngenxa yokuba wayekholelwa ekubuyeni masinyane 
kukaKristu, yena nabalandeli bakhe babizwa ngokuthi 
ngama”Advents” noma ama Millerites.!
Umdeni wakwa Harmon weneliswa ngobuqiniso 
bezimfundiso zika Miller.

128

Nokho, emuva kokudumala okukhulu kuka October 22, 
1844, nabo bashaqeka.  UEllen wadumala kakhulu.  
Wakhala, wathandaza, wafunda iZwi likaNkulunkulu, 
efuna impendulo njengabanye abazalwane bama 
Advent.  Kwakulapho-ke uNkulunkulu ambizela ukuba 
abe umprofethikazi waKhe.  Ngokomzimba 
wawungeke usho ukuthi umprofethikazi lona.  
Wayeneminyaka engu 17, ehlushwa yiTB nesifo 
senhliziyo.  Kodwa ngoDecember ka 1844, 
uNkulunkulu wakhetha ukukhuluma ku Ellen 
embonweni.  Uyasitshela ngawakhe amazwi ukuthi 
wakwamukela kanjani lokhu:

129

Ngemuva kombono, uNkulunkulu enginikile 
ukukhanya, wathi mangikudlulisele kwabanye...kodwa 
ngesaba.  Ngangiyingane, ngacabanga ukuthi ngeke 
bangilalele.!
–Ellen G. White Letter 3, 1847.

130

Noma wayezibona engafanelekile futhi ebuthakathaka 
empilweni ukuthi angaphatha lomsebenzi 
kaNkulunkulu, ngokukholwa wawamukela umsebenzi 
kaNkulunkulu owawuzokuba owempilo yakhe yonke.

131

UEllen no James umyeni wakhe, basebenza ndawonye 
bememezela lokhu kukhanya uNkulunkulu 
ayekunikezile.

Impumelelo yabo nokuzinikela kwabo kuyavela 
ezincwadini zakhe eziningi.!
Empilweni yakhe yonke, uEllen White 
wayengumKristu ozinikele, isisebenzi sikaNkulunkulu 
esingakhathali, noMama okhuthele.!
Wayethandwa ngumyeni wakhe, umndeni wakhe 
nezinkulungwane zabantu emhlabeni.

133

Ngo Agasti 6, 1881, umyeni kaEllen, uJames, washona 
eBattle Creek, eMichigan.!
Emi phezu kwethuna lakhe, uEllen wafunga ukuthi 
uzoqhubekela phambili nomsebenzi ababezinikele 
kuwona, bewenza ngokungakhathali iminyaka 
engaphezulu kweyi 35!

134

Ezinye izincwadi zika Ellen ezinhle nezikhuthazayo 
zabhalwa emuva kwalolusuku.!
Wasebenza yedwa iminyaka elandelayo engu 34.!
Ubizo lwakhe lobuprofethikazi lwamhambisa amazwe 
amaningi - eluleka, efundisa amakholwa ngokuholwa 
uNkulunkulu.

135

Impilo  kaEllen Gould White nomsebenzi wakhe 
kwakhawuka ngo July 16, 1915.!
Wayesengaphezu kweminyaka engu 87 ubudala.!
Wangcwatsha eceleni komyeni wakhe emathuneni ase 
Oak Hill eBattle Creek, Michigan.!
Amasonto ambalwa ngemuva kokufa kwakhe, 
iphephandaba labhala lokhu:

136

Wayengaziphakamisile ngokukholwa, futhi 
wayengayikhonzile imali.!
Waphila impilo yomprofethikazi, wenza umsebenzi 
womprofethikazi.  Wayeyinzalo yaseMelika 
ethandekayo. — The New York Independent, August 23, 
1915.

137

Yebo, izwi lakhe selithule - ipeni lakhe liphumule.  
Kodwa amazwi ayigugu eziyalo, inkuthazo, nezeluleko 
zalenceku eyethembekile kaNkulunkulu kuyoqhubeka 
ukuqondisa abantu bakaNkulunkulu baze banqobe 
ekugcineni! 

(Video: 6 sec) Ifa alishiyela umhlaba liyisipho sothando 
- isigijimi esiza emhlabeni sivela emazulwini, 
kuNkulunkulu wothando osafuna namanje 
uku”thintana” nabantwana baKhe lapha, kuze kubuye 
uKristu.  !
Lapho-ke “ukukhanya okuncane” kuyofiphala sesimi 
enkazimulweni yokukhanya kwaKhe futhi, sombona 
uNkulunkulu ubuso nobuso enkazimulweni yaKhe 
yonke, sibe nobudlelwane Naye.

Iminyaka eminingi eyedlule, ogwadule lwaseBotswana, 
kwakuhlala umuThwa owayaziwa ngokuthi uSukuba.  
Wayeziphilela impilo yakhe njengabanye besizwe 
sakubo esihamba sigoba amadlangala.  !
Ngobunye ubusuku kusebusika, wakhasa wangena 
eqhugwaneni lakhe esezolala.  Kusenjalo, ubusuku 
bakhanya ukwedlula emini.!
Isidalwa esikhazimulayo sabonakala kuye samtshela 
ukuthi akafune abantu beNcwadi, abakhonza 
uNkulunkulu.  !
USukuba wayengazi ukuthi kusho ukuthini lokho.  
Incwadi yani?!
Wayezoyifunda kanjani khona uma eyithola?  Ulimi 
lwabaThwa lwehlukile kwezinye.  Alubhaliwe.  Kodwa 
“lona okhazimulayo”, esho ingelosi eyabonakala 
kuyena,  wathi:  Incwadi iyakhuluma.  Uzokwazi 
ukuyifunda.!
USukuba wazula izinsuku nomndeni wakhe befuna 
incwadi.  Wafika emzini womuntu ongumlimi wabuza 
ukuthi uyabazi yini abantu bencwadi.!
Umlimi wamangala ezwa umuThwa ekhuluma ulimi 
lwakhe.  !
Khona manjalo, wamyisa  kumfundisi wakhe.  
Umfundisi wathinteka ngendaba kaSukuba, wathi:  
Uhambo lwakho seluphelile.  !
USukuba wathokoza kakhulu.  Kodwa ngalobo busuku 
“okhazimulayo” wavela futhi kuSukuba wamtshela 
ukuthi akusibo lababantu obafunayo laba.  !
Kufuneka uthole abagcina iSabatha kanye nomfundisi 
uMoye. !
Umfundisi Moye unayo incwadi, kanye nezinye 
ezinsundu ezine kodwa zibe zenza isishiyagalolunye.!
Ngosuku olulandelayo uSukuba wathandaza ukuba 
aphiwe isibonakaliso.  !
Wayedinga ukwazi indlela.  Kwavela ifu 
esibhakabhakeni.  !
USukuba walilandela izinsuku eziyisikhombisa, laze 
lanyamalala emzini othile.  !
USukuba wacela ukukhonjiswa indlu kamfundisi 
Moye,  Nangempela bamkhombisa ngokushesha.!
 Ngemuva kokuba uSukuba eseyixoxile indaba yakhe 
ngolimi lwendawo, umfundisi Moye wamnika 
iBhayibheli eseligugile.  Nanso-ke! kubabaza uSukuba.  



21 – Izigijimi Ezivela Ngaphesheya Kwezinkanyezi
21 – Izigijim

i Ezivela N
gaphesheya K

w
ezinkanyezi

25

Nanso-ke!  Manje ziphi izincwadi ezine kodwa zibe 
ziyisishiyagalolunye na?!
Kwavela ukuthi uEllen White, iminyaka eminingi 
ngaphambili, wayebhalele ibandla imiqulu engu 9 
yezeluleko ezaziwa ngokuthi yiTestimonies to the 
Church, okwathi ekuhambeni kwesikhathi zabhanqwa 
kwaba yizincwadi ezine.!
Ukuthungatha kukaSukuba kwasekufike esiphelweni.  
Wayesebatholile abantu bencwadi.  Wayesebatholile 
abantu abagcina iSabatha, ababusiswe ngesipho 
sokuprofetha.   USukuba nomndeni wakhe bamukela 
uKristu babhabhadiswa, waba umvangeli esizweni 
sakubo.  !
UNkulunkulu usebenza ngezindlela ezimangalisayo 
namuhla ukuholela abantu ebandleni laKhe leqiniso.!
Akulona iphutha ukuthi uzwa lendaba namuhla.  
NjengoSukuba uNkulunkulu ukuholela eqinisweni 
laKhe.  Ukunika isibindi sokubhekana nekusasa.!
Mhlawumbe bewufuna iqiniso iminyaka eminingi.!
Ngikholwa ukuthi ukufuna kwakho sekufike 
esiphelweni.!
Uholwe yizulu ukuze ufike lapha.  Nawe, 
njengoSukuba, ungamemeza uthi:  Yiloke leli!  Yilo 
ibandla likaNkulunkulu leli!!
Uyafuna yini ukuzihlanganisa nalabo abagcina imiyalo 
kaNkulunkulu benobufakazi bukaJesu na?  
Ubungethande yini ukuzihlanganisa nabantu 
bakaNkulunkulu bakulezinsuku zokugcina?!
Cabangisisa kahle ngalokhu kuzinikela.!
Kungaba yisona sinqumo esibaluleke ukwedlula zonke 
ezinye empilweni yakho.


